
Далягляды парку “Нарачанскі” 
 

 
Наша даведка: 
Нацыянальны парк «Нарачанскі» быў 

створаны ў адпаведнасці з указам 
Прэзідэнта № 447 ад 28 ліпеня 1999 г. у 
мэтах захавання ўнікальных прыродных 
комплексаў, больш поўнага і эфектыўнага 
выкарыстання рэкрэацыйных магчымасцяў 
прыродных рэсурсаў Мядзельскага раёна і 
сумежных з ім тэрыторый. Сёння 
«Нарачанскі» — складаная шматпрофільная 
прыродаахоўная навуковая і гаспадарчая 
ўстанова, якой пад сілу вырашэнне 
адказных задач.  

 
Сёлетняя, як прынята цяпер казаць, 

анамальная летняя гарачыня зноў 
нагадала, якім бясцэнным прыродным 
багаццем мы валодаем — дзясяткамі тысяч 
вялікіх і малых азёраў, рэк і рачулак. У 
спякотныя дні людзі ў вольны час 
літаральна рваліся на іх берагі ў пошуках 
прахалоды, асалоды акунуцца ў 30-
градусную гарачыню ў празрыстую і 
ласкавую ваду. Асабліва шмат 
купальшчыкаў назіралася летам на Нарачы 
— самым вялікім і маляўнічым возеры 
Беларусі. Многія дзясяткі тысяч турыстаў 
адпачылі тут у здраўніцах, гасцініцах, 
кемпінгах, у палатках на арганізаваных 
стаянках. Хаця ў цэлым у Нарачанскім 
рэгіёне можа адпачываць значна большая 
колькасць людзей. 

Намеснік генеральнага дырэктара 
парку Валерый ЛЮШТЫК сярод значных 
спраў за мінулую пяцігодку называе 
ажыццяўленне дзяржаўнай праграмы 
аздараўлення возара Нарач. Яна пачала 
рэалізоўвацца 1 студзеня 2005 года. 
Валерый Сямёнавіч жартуе, што гэта той 

рэдкі выпадак, калі грошы былі ўдала 
закапаныя ў зямлю. Бо сярод асноўных мер 
па аздараўленні возара былі рэалізаваны 
грунтаўная мадэрнізацыя інфраструктуры, 
ачышчальных збудаванняў, замена 
каналізацыйных труб і г. д. Адбылася 
газіфікацыя населеных пунктаў рэгіёна, у 
прыватнасці, з мазуту на газ перавялі 
кацельню ў вёсцы Варанцы. Увогуле амаль 
у 10 разоў зменшыліся аб'ёмы шкодных 
выкідаў у атмасферу. Паветра над возерам 
стала яшчэ больш чыстым і свежым.  

Кіраўніцтва парку тады ўлічыла заўвагі і 
прапановы эколагаў, прадстаўнікоў 
грамадскасці, якія былі занепакоеныя 
праблемамі Нарачанскага рэгіёна, у 
прыватнасці, ростам антралагеннай нагрузкі 
на возера. Эколагі не без падстаў заклікалі 
берагчы прыроду, не дапускаць яе 
дэградацыі, што можа прывесці да 
змяншэння біяразнастайнасці навакольнага 
асяроддзя, а таму вельмі ўважліва ставіцца 
да развіцця турыстычнай інфраструктуры 
рэгіёна. Напрыкпад, плён даў комплекс 
мерапрыемстваў (праўда, не ў такой 
ступені, як хацелася) па барацьбе з так 
званым цыркарыёзам. Бо самае 
непрыемнае ў час адпачынку на Нарачы — 
гэта калі пры праграванні вады больш за 24-
25 градусаў на скуры купальшчыка 
з'яўляюцца маленькія чырвоныя кропкі-
болькі. Эфект дало паступовае выцясненне 
водаплаўных птушак, скошванне трыснягу ў 
вадзе ля берага, уладкаванне на пляжах 
пантонных пабудоў, якія дазваляюць мінуць 
мелкаводдзе і заходзіць ў возера на 
адноснай глыбіні. Дарэчы, гэта 
шырокараспаўсюджаная міжнародная 
практыка.  

Карацей кажучы, выкананне той 
экалагічнай праграмы стала, вобразна 
кажучы, тым падмуркам, дзякуючы якому 
з'явіліся падставы для прыняцця новай 
праграмы па развіцці курортнай зоны 
Нарачанскага рэгіена. Бо як можна было б 
пашыраць аднайменны курортны пасёлак, 
узводзіць новыя аздараўленчыя аб'екты, 
павялічваць колькасць адпачывальнікаў у 
здраўніцах і месцах адпачынку так званых 

«дзікіх» турыстаў, калі на ладан дыхалі 
водаправод, каналізацыя, не была 
наладжана належным чынам уборка 
смецця, утылізацыя адходаў.  

Усе гэтыя пяць гадоў вялікае значэнне 
таксама надавалася ўдасканаленню 
знешняга выгляду курортнага пасёлка 
Нарач і цэнтралькай часткі курортнай зоны, 

будаўніцтву новых аб'ектаў адпачынку ў 
месцах з ужо развітай інфраструктурай, 
стварэнню спрыяльнага асяроддзя для 
лячэння і турызму. Былі пракладзены новыя 
сцежкі для пешых прагулак. У стадыю 
месцах. Адметная асабнівасць парку 
«Нарачанскі», які знаходзіцца на тэрьторыі 
беларускага Паазер'я, — знаходжанне на 
яго тэрыторыі 43 азёраў. Гэта ў першую 
чаргу самае вялікае возера Нарач (7962 га) і 
найглыбейшае возера Балдук (39,7 м). 
Нарач вызначаецца самай высокай якасцю 
вады: празрыстасць яе змяняецца на 
працягу года ад 2,5 да 14 м. У сярэднім па 
шматгадовых назіраннях гэты паказчык 
складае каля 6 м. 

На разумнае і абачлівае выкарыстанне 
гэгага багацця накіравана прынятая ў 
адпаведнасці з указам Прэзідэнта Рэспублікі 
Беларусь № 514 ад 30 верасня 2010 года 
дзяржаўная праграма развіцця курортнай 
зоны Нарачанскага рэгіёна на 2011—2015 
гады. Паводле яе, на тэрыторыі 
Нацыянальнага парку “Нарачанскі” будзе 
створаны самы буйны ў Беларусі курортна-
аздараўленчы, культурна-забаўляльны і 
турыстычны цэнтр, які зможа пасляхова 
канкурыраваць з вядомымі замежнымі 
курортамі. 

Праграма распрацавана ў мэтах 
павышэння эфектыўнасці выкарыстання 
ўнікальнага прыродна-рэсурснага 
патэнцыялу Нарачанскага краю, вырашэння 
шэрагу сацыяльна-эканамічных і 
экалагічных пытанняў, якія ўзніклі ў апошнія 
гады на тэрыторыі рэгіёна. 

— У мэтах развіцця інфраструктуры 
рэгіена будзе праведзана рэканструкцыя 
здраўніц, гасцініц, культурна-забаўляльных 
абектаў, прадпрыемстваў гандлю і 
харчавання. Прадугледжваецца таксама 
стварэнне інфраструктуры для развіцця 
аграэкалагічнага, культурна-пазнавальнага, 
воднага, спартыўнага, аздараўленчага і 
іншых відаў турызму. Намечана 
добраўпарадкаванне шэрагу турыстычных 
маршрутаў, аботаляванне экалагічнай 
сцежкі і экслазіцыйных аб'ектау у 
прыродным комплексе «Блакітныя азёры». 
Важным момантам з'яўляецца ўключэнне ў 
сістэму турызму гісторыка-культурных 
аб'актаў гэтага рэгіёна. Акрамя таго, для 
забеспячэння транспартнай даступнасці 
рэгіёна плануецца стварэнне хуткаснай 
аўтамабільнай трасы, якая будзе 
адпавядаць міжнародным стандартам, а 
таксама вырашэнне пытання аб арганізацыі 
“зялёнага калідора” для замежных турыстаў, 
гаворыць Валерый Люштык. 

Ён упэўнены, што тыя льготы і 
прэферэнцыі для прадпрымальнікаў, якія 
прадугледжаныя праграмай развіцця 
Нарачанскага рэгіёна, паступова адыграюць 
сваю ролю. Бо для фарміравання 
спрыяльнага клімату развіцця прыватнага 
бізнэсу для суб'ектаў гаспадарання, якія 
рэалізуюць інвестыцыйныя праекты ў 
Нарачанскім краі, указам Прэзідэнта 
ўводзіцца пяцігадовы мараторый на 
выплату падатку на нерухомую маёмасць, 
падатку на прыбытак, зямельнага падатку. 
Таксама названыя суб'екты вызваляюцца ад 
адлічэнняў у інавацыйны фонд Мінскага 
аблвыканкама і Міністэрства архітэктуры і 
будаўніцтва, ад выплаты сродкаў, якія 
спаганяюцца мясцовымі выканаўчымі і 
распарадчымі органамі пры выдачы 
дазвольнай дакументацыі на будаўніцтва і 
(або) рэканструкцыю аб'ектаў, і платы за 
права заключэння дагавораў арэнды 

зямельных участкаў. 
Стаіць задача наладзіць паўнацэнны 

адпачынак на азёрах Мядзел, Мястра, Свір, 
Расохі, Швакшты і іншых, дзе чыстая вада, 
маляўнічая прырода. Толькі не хапае 
прыдарожнага сэрвісу, пунктаў турыстычных 
паслуг, аўтастаянак, пунктаў харчавання, 
месцаў для палатак, вогнішчаў, 
элементарных прыбіральняў. Але ёсць усе 
надзеі, што рэалізацыя новай праграмы 
развіцця “Нарачанскага” паступова зменіць 
сітуацыю. 

Леанід ЛАХМАНЕНКА. Фотаздымкі 
БЕЛТА. 

Источник: Звязда.-2010.-14 снежня.-

